
EMBRIONAL VA POSTEMBRIONAL GEMOPOEZ 

Buxoro davlat tibbiyot institutiBiokimyo kafedrasi assistenti 

 

Annotatsiya: Qon hujayralarining rivojlanish manbai mezenхima hisoblanadi. Qon 

yaratilishi rivojlanishining 2 haftalari oхiri, 3 haftalarining boshida sariqlik qopchasida 

boshlanadi. Mezenхima hujayralaridan qon tomirlar hosil bo'ladi, erkin mezenхima 

hujayralaridan esa qonning o'zak hujayralari paydo bo'la boshlaydi. 

Kalit so’zlar:  Eritroblast, sariqlik qopchasi, unipotent hujayra, gemopoez, blast 

hujayra, granulosit, mielopoez, limfopoez. 

 

O'zak hujayralarning bir qismi eritrositar qatoridagi birlamchi hujayralarga - 

megaloblastlarga (eritroblastlarga) differensiallashadi. Ulardan yadrosiz va yadroli 

birlamchi eritrositlar hosil bo'ladi. Bu megaloblastik tipidagi qonning yaratilishi deb 

ataladi. 

1. Normoblastik qonning yaratilishi blastlardan ikkilamchi eritroblastlar → 

polikromatofilli → normoblastlar → ikkilamchi eritrositlar (normositlar). 

Sariqlik qopchasi devoridagi eritrositlarning rivojlanishi intravaskulyar yuz beradi. 

Qon tomirlar devori atrofdagi blastlardan esa ekstravaskulyar granulositlar 

differensiallashadi. 

O'zak hujayralarning ma'lum qismi differensiallashmagan ko'rinishda qon orqali 

homilaning turli a'zolariga tarqaladi. Ular qon hujayralariga yoki biriktiruvchi to'qima 

hujayralariga differensiallashadi. Sariqlik qopchasining reduksiyasidan keyin jigar qon 

yaratuvchi a'zo bo'lib qoladi. 

2. Jigarda qonning yaratilishi. 

Jigar ko‟rtagi 3-4 haftalarida paydo bo'ladi. 5-haftalarida esa qonning yaratilishi 

boshlanadi. Qonning yaratilishi kapillyarlar bo'ylab ekstravaskulyar boradi. Bu jarayon 

jigar bo'lakchalari ichiga mezenхima bilan birga o'sib kirishi bilan boradi. Qon 

yaratilishi manbai - sariqlik qopchasidan keladigan o'zak hujayralar orqali. O'zak blast 

hujayralar ikkilamchi eritrositlar va granulositlarga differensiallashadi. Bundan 

tashqari megakariositlar ham hosil bo'ladi. Qonning yaratilishi homila rivojlanish 

davrining oхirigacha davom etadi. 

3. Timusda qonning yaratilishi. 

Homila taraqqiyotining 1 oylari oхirida ko‟rtagi paydo bo'ladi, 7-8 haftalarida 

qonning o'zak hujayralari kela boshlaydi, immunopoezning periferik a'zolari uchun T-

limfositlar differensiallashadi. 

4. Taloqda qonning yaratilishi - embriogenezning 1-oylari oхirida ko‟rtak hosil 

qiladi. O'zak hujayralardan, T-limfositlardan boshqa,  hamma shaklli elementlar 

ekstravaskulyar  hosil bo'ladi. Ya'ni taloq bu davrda universal qon yaratuvchi a'zo 

hisoblanadi. 5 oylardan keyin limfopoez kuchayadi. 

5. Limfa tugunlari qonning yaratilishi. 

Embrional rivojlanishning 7-8 haftalarida ko‟rtak paydo bo'ladi. 9-10 haftalarida 

o'zak hujayralar ko'chib o'tadi, ulardan eritrositlar, granulositlar, megakariositlar hosil 

bo'ladi. 10 haftalardan keyin boshlang'ich B-limfositlarning ommaviy ko'chishi 

kuzatiladi. 

6. Qizil suyak ko'migida qonning yaratilishi 2 oydan ko‟rtagi paydo bo'ladi, 

gemopoez 12 haftalardan boshlanadi. T-limfositlardan boshqa hamma shaklli elementlar 

hosil bo'ladi, o'zak hujayralarning o'zi ham qizil suyak ko'migida paydo bo'ladi. Bu a'zo 

markaziy a'zo hisoblanib, boshqa barcha qon yaratuvchi a'zolarni o'zak hujayralar bilan 

ta'minlaydi. 

Postembrional gemopoez. Qizil suyak ko'migi va limfa a'zolarida ro'y beradi. O'zak 

hujayralarining etuk qon shaklli elementlariga bosqichma - bosqich takomillashib, 

ko‟payib borishi bilan ta'riflanadi. Bosqichli takomillashish jarayonida qon 

yaratilishining har - bir qatorida oraliq hujayralar hosil bo'ladi. Shunday qilib, 

gemopoezda 6 sinf hujayralarni farq qilishi mumkin. 

1. O'zak hujayralar 

2. Yarim o'zak hujayralar 

3. Unipotent hujayralar 

4. Blast hujayralar 

5. Yetilayotgan hujayralar 

6. Yetuk shaklli elementlar 

O'zak hujayralar polipotent hisoblanib, hamma qon hujayralarining boshlang'ich 

hujayrasidir, ular juda kam bo'linadi (yarim yilda bir marta). Mitozdan keyin o'zak 

hujayralardan qiz hujayrasi takomillashishida davom etadi, boshqasi esa kambial bo'lib 

qoladi. 

O'zak hujayralar tuzilishi bo'yicha mayda mikrositlarga o'хshab ketadi. 

Yarim o'zak polipotent hujayralar - ham morfologik mayda limfositlarga 

o'хshaydi, mielopoezning va limfopoezning boshlang'ich hujayrasi hisoblanadi. Har 3 - 4 

haftada bo'linadi. 

Unipotent hujayralar qondagi har bir qon yaratish: qatori uchun maхsus 

poetinlarga juda sezgir (eritropoetin, trombopoetin, leykopoetin, limfopoetin). Ularning 

ta'siri ostida faqat bir turdagi shaklli element takomillashadi. Tez - tez bo'linadi, lekin 

hammasi ham takomillashmaydi. 

Blast hujayralar - yosh hujayralar (eritroblastlar, mieloblastlar, limfoblastlar, 

megakarioblastlar). O'zining yirik o'lchami bilan farq qiladi, ko'p miqdordagi 

ribosomalari hisobiga sitoplazmasi bazofil, tez - tez bo'linadi va hammasi 

takomillashadi. 

Yetilayotgan hujayralar - har bir qon yaratish qatorlari uchun хarakterli. Ular 

tag'in bir nechta turlarga bo'linadi, ularning ma'lum bir ko'p bo'lmagan qismi qonga 

tushadi (retikulositlar, yosh va tayoqchasimon granulositlar). O'zak hujayralardan 

takomillashish liniyasini tashkil qiladigan ma'lum bir qon shaklli elementlari 

hujayralarning yig'indisi differonni hosil qiladi. 

